Denso e ricaz

A conciencia e en conciencia

HEITorR MERA

Moitas veces este critico tense queixado dos poe-
marios das follas en branco, tremendo fraude para os
lectores; poemarios que un le no andel da libraria. Su-
pomos que por falta de inspiracion. Porén,Vilanova
escribe e escribe a conciencia e en conciencia.E ob-
vio que para o poeta a literatura é cousa seria.

Este Antonio das mortes e a muller verde € un poe-
mario que fai involucrar ao lector nun mar de mati-
ces, de tensions, de reflexions e evocacions non car-
tesianas, mais si arroutadas no alicerce da solidez in-
telectual e sentimental.

Partimos dun eu lirico poderoso, que reparte, que
reflexiona e que marca as pautas liricas.E unha lirica
con tension narrativa. Lévanos este eu lirico (por riba
do ben e do mal) por vieiros as veces proféticos, as
veces apocalipticos, sentimentais, esperanzados, de-
solados, culturalistas, cripticos...

Arredor dese eu lirico es-
ta todo e non hai nada.Tra-
cexa 0 camifno no que po-
demos enxergar a simbolo-
xla ou os pensamentos aso-
ciados a dous personaxes
como Antonio das mortes e
mais a muller de verde para
0s que non temos por que
acabar o libro e necesaria-
mente rematar de caracteri-
zalos, xa que son demasia-
do vizosos, contraditorios e
poliédricos. En realidade
son referencias simbodlicas das
que se serve o eu lirico para ter un
referente que ofrecer ao receptor na ten-
sion comunicativa e linglistica que percorre todo o
poemario. Da igual o que se pretenda evocar, nin se-
quera definir minimamente, hai un dioivo de temas
que percorren os poemas coa forza dun rio,sen orde
predeterminada, sen unha sucesion loxica de feitos
nin accions, pero cunha forza expresiva que nos leva
a cumios lirico—case narrativos esencialmente expre-
sivos ainda que non necesariamente posuidores dun
contido.

Volvemos dicir que é un poema denso, ricaz e fun-
damentado na boa man poética de persoa sensible,
ainda inspirada e sabedora de artellamentos poéti-
cos para atencion do lector interesado.

